
I hann im Sinn a Romaan zschriiba.
A Piintnar Romaan. A Romaan
wo im Piintnar Oobarland dooba
schpiilt. Dar Tital hanni schu. Är
haißt: Die Sardinenfischer im Ta-
vetsch. Dar Schtoff zu därra
Gschicht isch nitt ärfunda, är isch
passiart.
Im Tavetsch dooba gits a Fischarej-
Varain. Nu a khliina, aswiaviil
zwenzig Mennli. Und denna iarnas
Hoobi isch halt zFischa. Dooba im
Tavetsch sind abar au Elekhtrizi-
täätswärkh vu dar Khraftwärkh
Vordarrhii AG bbaut worda und
wärdand no witar bbaut. Was abar
passiart mit ama Bärgbach, wenn
är in dKhlaua vunama Khraft-

Der Tee unserer Zeit mit dem
vollen exotischen Aroma.

MIDRO GmbH Basel 3

wärkh khunnt? Är höört uff murm-
la und ruuscha und siini Fisch mah-
hand dar Ruggaschwumm. Für
üüsari Tavetschar Fischar sind nu no
a paar Bächli übrig plibba zum go
fischa. Well abar alli Varainsmit-
gliidar iarni Würm nitt ooni Ärfolg
in denna paar Bächli bbaadat hend,
ischas bald färtig gsii mit da Fisch.
Dua hätt dar President and Khraftwärkh

Vordarrhii gschribba, sii sej-
andi an aarma Varain und wää-
randi froo, wenns a paar hundart
Frenkhli khriaga teetandi, zum
jeedas Joor Jungfisch in denna
Bächli uuszsetza. Tiräkhzioon vu
da Khraftwärkh hätt am President
sofort zruggschribba, sii wäärandi
gäära paraat, zum da Tavetschar
Fischar zhälfa. Abar noch iarnar
Khonzässioon sej zpüntnarischa Ju-
schtiz- und Polizejtepartament zua-
schtendig. Also hätt dar Fischarej-
President am Khliina Root gschribba.

Und hätt au sofort Antwort
khriagt. Ma welli dGrundlaaga für
dFischarej-Entschäädigunga prüa-
fa. Denn tej zjuschtiz- und
Polizejtepartament Aaträäg schtella.
Tavetschar Fischar söllandi no abitz
Gedult haa, ma tej sii denn orien-
tiara.
dFischar sind jo bekhannt, daß a

Huufa Gedult hend. DäBriafwäxal,
vu demm ii varzellt hann, isch vor
andarthalb Joora hü und häära

gganga. Und sithäär nüüt mee.
Geduldig schtöönd üüsari Tavetschar
Fischar mit da Ruata an iarna paar
übrig plibbna Bäch und sind froo,
wenns amool a lääri Sardüna-Büx
ussa züühha khönnand. Villichtar
wääris abar gschiidar, sii teetandi
vor zGraua Huus abba schtoo und
probiara, dött aswas ussa zzüühha

- wenn nitt au dött alli Bächli uus-
trockhnat sind

